
REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA SUPREME
Numri i I1éndés: 2019:144431
Daté: 28.05.2024

Numri i dokumentit: 05744100

Pml.nr.286/2024

NE EMER TE POPULLIT

GJYKATA SUPREME E KOSOVES - kolegji i pérbéré nga gjyqtarét: Rasim Rasimi,
kryetar, Agim Maliqi dhe Mejreme Memaj, anétaré, me bashképunétorin profesional Bujar
Balaj, procesmbajtés, né ¢éshtjen penale kundér té dénuarit N. B., pér shkak té veprés penale
vjedhja e shérbimeve nga neni 314 par.1 té Kodit Penal té Republikés sé Kosovés (KPRK), duke
vendosur pérkitazi me kérkesén pér mbrojtje té ligjshmérisé té paragitur nga mbrojtésja e té
dénuarit, kundér aktgjykimit té Gjykatés Themelore né Mitrovicé - Dega né Vushtrri
P.nr.632/2019 té datés 26.10.2023 dhe aktgjykimit t€ Gjykatés sé Apelit té Kosovés,
nr.2019:144431 té datés 29.03.2024, né seancén e kolegjit té mbajtur mé 22 maj 2024, mori kété:

AKTGIYKIM

Refuzohet si e pabazuar kérkesa pér mbrojtje té ligjshmérisé e mbrojtéses sé té dénuarit N.
B. e paragitur kundér aktgjykimit té Gjykatés Themelore né Mitrovicé - Dega né Vushtrri
P.nr.632/2019 té datés 26.10.2023 dhe aktgjykimit t€ Gjykatés sé Apelit té Kosovés,
nr.2019:144431 té datés 29.03.2024.

Arsyetim

Vendimi i Gjykatés Themelore

Gjykata Themelore né Mitrovicé - Dega né Vushtrri, me aktgjykimin P.nr.632/2019 e datés
26.10.2023, té dénuarin N. B. e ka shpallur fajtor pér shkak té veprés penale vjedhja e shérbimeve
nga neni 314 par.l t¢ KPRK-sé dhe i ka shqgiptuar dénim me gjobé né shumé prej 600
(gjashtéqind) €. I dénuari €shté obliguar né pagesén e shumés prej 60 €, né emér t€ paushallit
gjyqésor dhe shumén prej 20 € né emér té taksés pér kompensimin e viktimave t€ krimit, kurse
pérfagésuesi i palés sé démtuar pér realizimin e kérkesés pasurore juridike éshté udhézuar né

kontest civil.
Vendimi i Gjykatés sé Apelit té Kosovés

Gjykata e Apelit e Kosovés, me aktgjykimin, nr.2019:144431 e datés 29.03.2024, ka
refuzuar si té pabazuar ankesén e mbrojtéses sé té dénuarit, kurse aktgjykimin e gjykatés sé

shkallés sé paré e ka vértetuar.

Kérkesa pér mbrojtjen e ligjshmérisé

Kundér kétyre aktgjykimeve, kérkesé pér mbrojtje té ligjshmérisé ka paragitur mbrojtésja
e té dénuarit, avokate Kada Bunjaku- Percuku nga V., pér shkak té shkeljes sé dispozitave té
procedurés penale dhe shkeljes sé ligjit penal, me propozim gé Gjykata Supreme e Kosovés té i
anuloj aktgjykimet e kundérshtuara dhe ¢éshtjen té e kthen né rigjykim ose i dénuari té lirohet

nga akuza.

Mendimi i Zyrés sé Kryeprokurorit té Shtetit

Zyra e Kryeprokurorit té Shtetit e Kosovés, me shkresén KMLP.11.nr.161/2024 e datés

14.05.2024 ka propozuar gé kérkesa pér mbrojtjen e ligjshmérisé té refuzohet si e pabazuar.

Pretendimet e paragitura né kérkesé

Né kérkesé mbrojtésja e té dénuarit thekson se i dénuari me aktgjykimin sipas urdhrit
ndéshkimor ishte shpallur fajtor dhe ishte dénuar pér veprén penale vjedhja e shérbimeve nga
neni 314 par.1 t6 KPRK-sé, me ¢’rast i ésht€ shqiptuar dénim me gjobé né€ shumé prej 600
(gjashtéqind) € dhe i cili dénim nuk do té€ ekzekutohej nése né periudhén prej 1 (nj€) viti nga
koha kur aktgjykimi merr formén e preré nuk kryen vepér penale. Duke pasur parasysh se kundér
kétij aktgjykimi kundérshtim ka paraqitur vetém i dénuari por jo edhe prokuroria e shtetit, atéheré

me rastin e aprovimit té kundérshtimit dhe gjykimit té rastit té dénuarit i éshté shqiptuar dénim

efektiv me gjobé né shumé prej 600 (gjashtéqind) € dhe i cili dénim éshté ndryshuar né dém té

té dénuarit dhe me kété rast éshté shkelur parimi i pércaktuar me nenin 395 té KPP-sé.

Pretendohet se gjykata e shkallés sé paré gabimisht ka zbatuar ligjin penal duke aplikuar
Kodin Penal té Kosovés Kodi.nr.06/L-074 i cili nuk ka gené né fugi né kohén e kryerjes sé veprés
penale pasi qé vepra penale pretendohet se éshté kryer me daté 26.06.2018 kur né fuqi ka gené
Kodin Penal té& Kosovés - Kodi.nr.04/L-082 edhe pse ky kod ka gené mé ashpér pér dénimin e
paraparé por ka gené mé i favorshém né pjesén e pérgjithshme.

Gjetjet e Gjykatés Supreme té Kosovés

Gjykata Supreme e Kosovés né seancén e kolegjit shqyrtoi shkresat e 1éndés né kuptim té
nenit 435 par.1 lidhur me nenin 436 par.1 té Kodit té Procedurés Penale (KPP) dhe pas vlerésimit

té pretendimeve né kérkesé, gjeti se:

- kérkesa nuk éshté e bazuar.

Sipas vlerésimit té Gjykatés Supreme té Kosovés, pretendimet e mbrojtésit té té dénuarit
jané té pabazuara, ngase aktgjykimet kundér té cilave éshté parashtruar kérkesa, nuk pérmbajné
shkelje pér té cilat pretendohet.

Duke shqyrtuar pretendimet konkrete té paragitura né kérkesén e mbrojtésit té té dénuarit,
Gjykata Supreme e Kosovés vleréson se pretendimet e theksuara pérkitazi me aplikimin e parimit
reformatio in peius té pércaktuar me dispozité e nenit 395 té KPP-sé nuk vlejné pér rastet kur té
dénuarit i shqgiptohet dénimi sipas urdhrit ndéshkimor pasi gé me dispozitén e nenit 497 té KPP-
sé éshté pércaktuar se ndalesa e dispozités sé nenit 395 t& KPP-sé nuk éshté e zbatueshme pér
rastet kur kundér té dénuarit éshté shqgiptuar dénimi sipas urdhrit ndéshkimor, pérkatésisht se
gjykata me rastin e marrjes sé aktgjykimit pas kundérshtimit nuk detyrohen né kété ndalesé,
andaj edhe dénimi i shqiptuar éshté né pérputhje té ploté me kété dispozité specifike e cila ka
pércaktuar se ndalesa né fjalé nuk vlen pér rastet e procedura sipas urdhrit ndéshkimor, si¢ éshté

vepruar me té drejté edhe né rastin konkret.
Gjykata Supreme e Kosovés duke vlerésuar pjesén e kérkesés pérkitazi me aplikimin e ligjit
penal, konstatoi se gjykata e shkallés sé paré né ményré té drejté ka aplikuar ligjin penal dhe

duke pasur parasysh faktin se nga dispozitivi i aktgjykimit té gjykatés sé shkallés sé paré

vértetohet se vepra penale ishte kryer me daté 26.06.2018 e gé né kété kohé né fuqi ishte Kodi
Penal i Republikés sé Kosovés - Kodi.nr.04/L-082 e gé vepra penale ishte paraparé me
dispozitén e nenit 320 t& KPRK-sé (vjedhja e shérbimeve komunale) pér té cilén ishte paraparé
dénimi me gjobé dhe me burgim deri né tri vjet, kurse né ndérkohé ka hyré né fugi Kodi Penal
i Republikés sé Kosovés - Kodi.nr.06/L-074 e qé vepra penale ishte paraparé me dispozitén e
nenit 314 té KPRK-sé (vjedhja e shérbimeve) pér té cilén ishte paraparé dénimi me gjobé ose me
burgim deri né tri vjet. Andaj nga krahasimi i kétyre dispozitave ligjore né ményré té garté del
se Kodi.nr.06/L-074 &shté mé i favorshém, meqé ka paraparé dénim alternativ, pérkatésisht
dénim me gjobé ose me burgim, pér dallim prej Kodit nr. 04/L-082 i cili kishte paraparé dénim
kumulativ, pra dénim me gjobé dhe me burgim, andaj pretendimet se éshté aplikuar ligji mé i pa

favorshém kundér té dénuarit del té jeté pretendim i pabazuar.

Nga sa u parashtrua mé larté e né kuptim té nenit 437 par.1 té KPP-sé&, u vendos si né

dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr.286/2024, mé 22 maj 2024

B.profesional, Kryetari i kolegjit,
Bujar Balaj Rasim Rasimi

